
〈和𡙡實。終應愧其表謝無逸溪堂集戲題百葉梅花細朶斜枝惱意香月明疏影媚横塘懸知不結青青子故作無情淡淡粧〉千葉

梅〈王質雪山集一枝獨立衆芳先小翠長紅一任姸縞袂仙人來閲世鄉來手眼故千千范石湖大全集至昌為具賞東軒千葉梅然梅尚〉

〈未開　玉葉重英意已芽新移竹外小横斜。東齋何事春工晚鐵樹已花梅未花韓維南陽集千葉梅　南園卉木徧春光獨愛瓊葩掩衆芳不為〉

〈雪摧縁正色忽隨風至是真香未經採折携樽酒忍見飄零入野塘醉客為予簪白髮欄邊幾乎作少年狂王十朋梅溪集吳秀才克家以壽樂蓮〉

〈洲中千葉梅花為贈酬以詩　東君次第染群芳更與南枝别樣粧水漲春洲浮鴨緑日烘花臉帶鵝黄雪中瓊蘂不多瓣酒後玉肌無此香謂紅〉

〈梅也。玉潤氷清總佳士驛筒相繼贈春光。吳君乃楊簽判婿南溪集和提刑千葉梅。　層層玉葉黄金蘂。漏泄天香與世人閑寂未須嗟失地年年〉

〈長冠百花春　擢玉自成超俗格。施未不學入時粧莫將羅幕輕遮護從放樽前自在香王安石臨川集耿天騭許浪山千葉梅見寄　聞有名花〉

〈即謾㦳。殷懃凖擬故人來。故人歲歲相逢晚知復同看㡬度開白詩凖擬人看舊時。韋珪集千葉梅　宻攢玉瓣費神工什百春藏一朵中雪壓〉

〈鮫綃。　骨冷故教重疊護東風李石方舟集荼䕷薰肌屑沉水郁李注臉匀丹砂。子真吳市變名姓仙種自是成一家　一株女仙瓊玉蕊千葉化〉

〈佛氷雪圉。且柚今時宰相手領取前輩儒生酸。　接花莫接南北枝姑射仙人氷雪肌。一塵不食自然瘦紅紅紫紫糠籺肥　野芋接花一日事刻〉

〈玉作楮三年工此家妙有轉物手老圃寬褐藏春風姚述堯詞减字木蘭花。暗香清絶。不比尋常枝上雪細疊氷綃。多謝天公快剪刀　仙姿楚楚〉

〈輕曳霓裳來帝所。淡拂宫粧瑞腦重鋪片片香。　又　霜天奇絶江上寒英重綴雪蔌蔌輕綃應是司花巧奏刀　東君清楚故把疏枝來酒所。出〉

〈西漢點點新粧冷浸氷壺别有香。〉百葉緗梅〈范成大梅譜百葉緗梅亦名黄香梅亦名千葉香梅花葉至二十餘〉

〈瓣。心色微黄花頭差小而繁宻别有一種芳香比常梅尤穠美不結實〉千葉緗梅〈詳前百葉緗梅下張鎡湖南集〉

〈咏千葉緗梅　巧留芳艶待春回不受霜飙苦折摧應對群葩羞冷淡數花并作一花開　忍凍拖笻月下看。煙籠繁影共汗漫緗裘不是多重數〉


〈爭柰清宵爾許寒。　一枝深雪綻前村。冷落猶能役夢魂况有堆林春萬疊傳餐甘此度朝昏。　光摇層蕊望晴花。誰把鵝黄染練紗已是被香清〉

